
TOVARSHUNOSLIK EKSPERTIZASI

Muminov Azizbek Yakubalievich
Farg‘ona imkoniyatlari cheklangan shaxslar uchun
ixtisoslashtirilgan kasb-hunar maktabi o ‘qituvchisi

Annotatsiya: Ekspertiza (fransuz tilidan espertise, lotin tilidan espertus—tajribali) —
mutaxassis - ekspert tomonidan yechimi fan, texnologiya, iqtisodiyot, savdo va boshga
sohalarga doir ijtimoiy bilimlarni talab qiluvchi muammolarning tadqiq etilishidir.

Kalit so'zlar: ekspert, ekspertiza, ekspert baholash, tovar ekspertizasi, sanitar-
gigiyenik ekspertizasi, veterinar ekspertiza, ekologik ekspertiza

Kasbiy faoliyat sohalaridan kelib chiqqan holda ekspertizaning quyidagi muhim
guruhlari ajratiladi: savdo, tovarshunoslik, texnologik, sud, yuridik, meditsina, buxgalterlik
(auditorlik), ekologik va h.k.

Tovar ekspertizasi—ekspert tomonidan tovarning asosiy tavsifini, shuningdek, qarorlarni
qabul qilish uchun ularning tovar harakati jarayonidagi o‘zgarishlarini  baholashdan
iboratdir.  Tovar  ekspertizasi  jarayonida tovarning barcha asosiy tavsiflari, ya’ni
assortimenti, sifatiy, miqdoriy, qiymat hamda faqatgina qismlari bo‘yicha baholanishi
mumkin.

Ekspert baholash— tovarlar va boshqa turli ob’ektlarning umumiy va xususiy
tavsiflarini tanlash, ularning amaldagi  belgilarini aniqlash hamda tovar haqidagi
ma’lumotning belgilangan talablariga muvofigligini ekspert tomonidan tasdiqlanishi bo‘yicha
amalga oshiriladigan operatsiyalarning yig‘indisidir. Ekspert baholashda tovarlar va boshqa
turli ob’ektlarning tavsiflariga qo‘yiladigan talablar nafaqat me’yoriy hujjatlar asosida, balki
ekspertlar tomonidan ham qo‘yilishi mumkin. Bunda tovar haqidagi ma’lumot aynan tovar
markirovkasi, tovarga qo‘shib beriladigan hujjatlar yoki ma’lumotning boshqa manbalari
(me’yoriy, texnik hujjatlar, o‘quv adabiyotlari, ma’lumotnomalar va hk.) da
mujassamlashtiriladi.

Tovarshunoslik  ekspertizasi — tovarlarning organoleptik, fizik-kimyoviy va
mikrobiologik ko‘rsatkichlari, shuningdek, ekspertlar tomonidan tovar ma’lumotnomasi
hamda tovar hujjatlariga asosan o‘tkaziladigan so‘rovnomalar va tajribalar o‘tkazish orqali
amalga  oshiriladigan =~ miqdoriy tavsif ko‘rsatkichlari bo‘yicha ularning iste’mol
xususiyatlarini baholashdir.

Sanitar-gigiyenik ekspertizasi — sanitar-gigienik xavfsizlikni tekshirish magsadida
ekspertlar tomonidan o‘tkaziladigan tovar xossalarining baholanishi.

Veterinar ekspertiza — tovarlarning belgilangan talablarga muvofiqligini tekshirish
magsadida ekspertlar tomonidan o‘tkaziladigan veterinar xavfsizlikni baholashdir.

Ekologik ekspertiza — tovarlarning ekologik xossalarini baholash bo‘lib, ekspertlar
tomonidan ushbu xossalarning atrof-muhitga ta’sirini o‘rganish maqgsadida o‘rganiladi.

Ayrim hollarda yuqorida keltirilgan tovar eksperizasi turlaridan tashqari texnologik
va hujjatli ekspertizadan ham foydalaniladi.

Ammo bunday ekspertiza turlari tovar ekspertizasining ma’lum bir qismi sifatida tan
olinadi. Gohida ulardan olingan natijalar tovarni umumiy baholash uchun qo‘llaniladi.

Tovarshunoslik ekspertizasi tovar ekspertizasining muhim va majburiy turlaridan biri
sanaladi. Ekspertizaning boshqa turlari esa uni to‘ldiruvchi bo‘lib hisoblanadi va har doim
ham majburiy ahamiyatga ega bo‘lmaydi. Jumladan, veterinar ekspertizasi fagatgina
hayvonot olami mahsulotlari, charm va jun xomashyosi uchun majburiydir. Tovarshunoslik
ekspertizasining majburiyligi shundaki, uning asosida tovar sifatining organaleptik xossalari
va asosty ko‘rsatkichlari yotadi, bu esa o‘z navbatida, tovar ekspertizasini tovarning
iste’molchi tomonidan baholanishiga olib keladi. Tovarshunoslik ekspertizasi o‘z ichiga
tovarning barcha asosiy tavsiflarini: assortimenti, sifati, miqdori hamda qiymati kabilarni
baholashni oladi. Shu bilan bir qatorda tovarshunoslik ekspertizasining quyidagi turlari
farqlanadi: miqdoriy, sifatiy, assortimentli, hujjatli va umumiy.

1. Miqdoriy ekspertiza yuqori darajada ishonchlilikni ta’minlash maqgsadida mustagqil
ekspertlar tomonidan o‘tkaziladi. Ekspertiza natijalari tovarni yetkazib beruvchi tomonidan
ham, haridor tomonidan ham tugallangan deb gabul qilinishi lozim. Ekspertizani o‘tkazishdan
oldin ekspert barcha zaruriy hujjatlar, ya’ni oldi-sotdi shartnomasi yoki tovarni yetkazib
berish to‘g‘risidagi shartnoma, tovarning qo‘shimcha hujjatlari va h.k. lar bilan tanishib
chiqishi zarur. Qadoglangan tovarlarning ekspertizasini o‘tkazishda ularning miqdoriy tavsifi
tovarning massasi (netto), qadog‘ining massasi, shuningdek, qadoqglash birliklarining
miqdoridan iboratligini ham e’tiborga olish kerak. Shuning uchun tovarning miqdoriy
ekspertizasi-da uning brutto, netto hamda tara massalarini hisobga olish lozim. Tovar-larning
turli miqdoriy ko‘rsatkichlarini aniglash uchun bevosita va bilvo -sita o‘lchash usullaridan
foydalaniladi. Bevosita o‘lchash usullariga ularni og‘irligini, uzunligini, hajmini aniqlash,
zichligini va boshqa ko‘rsatkich-larini o‘Ichash kabilar kiradi. Bunda o‘Ichash uchun turli
vositalar qo‘llani-ladi. Bilvosita usullar esa, bevosita usullarni qo‘llash imkoniyati yo‘qligi
sharoitida ishlatiladi. O‘lchashning bilvosita wusullari tovarlarning miqdoriy tavsif
ko‘rsatkichlarini hisob-kitob yo‘li orqali aniglash usullaridir. Miqdoriy ekspertizani o‘tkazish
paytida ekspert quyidagi qoidalarga amal qilishi lozim:

- albatta oldindan tovarning hujjatlari bilan tanishib chiqishi;

- tovarning miqdoriy ko‘rsatkichlari o‘lchash vositalari yoki qayta hisob-kitob
qilish yo‘li bilan aniqlanadi; o‘lchash umumiy yoki xususiy holda bo‘lishi mumkin;

- gadoglangan tovar partiyalari uchun ularning taralari ochib tekshirilganligini
aniqlash muhimdir;

- tovar partiyasida qadog‘iga zarar yetgan tovarni asosiy tovar partiyasidan ajratib
qo‘yish; ajratib qo‘yilgan tovarning miqdori va sifati alohida tekshiriladi.

2. Sifat ekspertizasi ekspertlar tomonidan tovarning sifatiy tavsifini ularning
me’yoriy hujjatlarda keltirilgan talablariga muvofiqligini baholashdan iboratdir. Bunday
ekspertiza tovar partiyalarini uzoq muddat saqlanishida, saglash davomida vujudga kelgan
texnologik defektlar paydo bo‘lganida tovarning sifatini aniqlash maqsadida o‘tkaziladi.

Bundan tashqari, sifat ekspertizasi yangi tovar namunasini ko‘p partiyada ishlab
chiqarishdan oldin tekshirish maqgsadida ham qo‘llaniladi. Ozig-ovqat mahsulotlarining
organoleptik ko‘rsatkichlari bo‘yicha sifat ekspertizasini o‘tkazish degustatsiya deb ataladi.

Qo‘llanilishiga ko‘ra sifat ekspertizasi qabul qilish bo‘yicha, umumiyligi bo‘yicha, tovarning
yangi turi bo‘yicha, ozig-ovqat mahsulotlarining degustatsiyasi bo‘yicha hamda shartnoma
bo‘yicha bo‘lishi mumkin.

Tovarni gabul qilish bo‘yicha o‘tkaziladigan sifat ekspertizasi tovar-ning hujjatlarida
qayd etilgan sifatiga nomuvofiqligi, tovar qadog‘ining buzilishi holatlari (sinishi, ezilishi),
tovarni transport vositasida yetkazib berish va saqlashda sifati ma’lum darajada pasayganligi
aniqlanganda o‘tkaziladi.

Tovarlarni umumiyligi bo‘yicha o‘tkaziladigan ekspertiza tovarning texnik hujjatida
ko‘rsatilgan elementlarning aynan shu tovarga muvofiqgligini ifodalaydi. Komplekt
tovarlarning barcha elementlari quyidagi 3 ta guruhga bo‘linadi:

- tovarning funksional belgisini, estetik xossalari ta’minlovchi elementlar;

- tovarning ekspluatatsiyasi jarayonida uni ta’mirlash uchun qo‘llaniladigan
elementlar;

- tovarni yetkazish, saqlash va sotish davrida uni himoyalovchi elementlari.

